
Mercredi,
13 décembre 2006

An et ass och an deem Kontext, wou sech
d’Agence fir d’Promotioun vun der Eko-
nomie mat engem besonnesche Bléck och
op d’Finanzplaz wéaert entwéckelen. Ech
weisen do zréck op dat, wat ech de Moie
gesot hunn. Doriwwer wéerte mer och
selbstverstandlech an der Chamber an
deenen nachste Méint nach interessant an
intensiv Diskussioune kréien.

De Moment, wéi gesot, sinn ech frou, datt
mer dése Projet konnten zdaitgerecht
stémmen. E schaaft eis Rou op der Finanz-
plaz, well elo hu mer bis 2010 Kloerheet fir
dést wichtegt Instrument.

Merci.

M. le Président.- Merci, Har Minister.
Mir kommen dann zur Ofstémmung iwwert
dése Projet.

Vote sur I’ensemble du projet de loi et
dispense du second vote constitutionnel

De Projet de loi 5624 ass mat 60 Jo-
Stémmen ugeholl.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank,
Marie-Thérése Gantenbein-Koullen, MM.
Marcel Glesener, Norbert Haupert, Mme
Francoise Hetto-Gaasch, MM. Ali Kaes,
Francois Maroldt, Paul-Henri Meyers,
Laurent Mosar, Marcel Oberweis, Patrick
Santer, Marcel Sauber, Jean-Paul Schaat,
Marco Schank, Marc Spautz, Mme Martine
Stein-Mergen (par Mme Nancy Arendt),
MM. Fred Sunnen (par M. Marc Spautz),
Lucien Thiel, Lucien Weiler et Michel Wolter;

MM. Marc Angel, Alex Bodry (par Mme
Claudia Dall’Agnol), John Castegnaro, Mme
Claudia Dall’Agnol, M. Fernand Diederich,
Mme Lydie Err, MM. Ben Fayot, Jean-Pierre
Klein (par M. Marc Angel), Mme Lydia
Mutsch, MM. Roger Negri, Jos Scheuer,
Romain Schneider, Roland Schreiner et
Mme Vera Spautz;

M. Xavier Bettel, Mme Anne Brasseur, M.
Emile Calmes, Mme Colette Flesch (par M.
Xavier Bettel), MM. Charles Goerens, Henri
Grethen, Paul Helminger (par M. Emile
Calmes), Alexandre Krieps (par M. Henri
Grethen), Claude Meisch et Carlo Wagner;

MM. Claude Adam, Frangois Bausch (par
M. Camille Gira), Félix Braz, Camille Gira,
Jean Huss (par M. Claude Adam), Henri
Kox et Mme Viviane Loschetter (par M. Félix
Braz);

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen;

M. Aly Jaerling.

Gétt d’'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.

Mir kommen elo zum Projet de loi 5610
iwwert d’létzebuergesch Bedeelegung an
der Association Internationale de Dévelop-
pement an dem Fonds International de
Développement Agricole. Den Har Haupert
ass Rapporteur. Har Haupert!

3. 5610 - Projet de loi relative
a la participation du Grand-
Duché de Luxembourg

- a Plinitiative d’allégement
de la dette multilatérale de
I’Association Internationale
de Développement

et

- a la septieéme reconstitution
des ressources du Fonds
International de Développe-
ment Agricole

Rapport de la Commission des Finances
et du Budget

M. Norbert Haupert (CSV), rappor-
teur.- Har President, Dir Dammen an Dir
Haren, de Projet 5610 behandelt engerséits
d’'Bedeelegung vun eisem Land un der An-
nullatioun vun de Scholde vun deenen
aarmen a staark verschéllte L&nner un déi

International Entwécklungsassociatioun, an
anerersaits d’'Bedeelegung vu Létzebuerg un
der siwenter Rekonstitutioun vum Kapital
vum Internationalen Agrarentwécklungsfong.

Wat d’Annullatioun vun de Créancé vun
deenen aarmen a staark verschéllte Lanner
un international Entwécklungsassocia-
tiounen ubelaangt, sou berout dés op enger
Initiativ, déi um G8 zu Gleneagles d’lescht
Joer geholl gouf. Initiativ, déi sech «Initiative
d’allégement de la dette multilatérale»
nennt an déi dora besteet, fir deene ganz
aarmen a staark verschéllte Lanner hir
Scholdlaascht géintiwwer den internatio-
nalen a multinationalen Institutiounen, dat
heescht dem Internationale W&hrungsfong,
dem FMI, der Weltbank an dem afrika-
neschen Entwécklungsfong ze annuléieren
an hinnen doduerch méi Méttelen ze ginn,
fir hir Entwécklung méi schnell weiderze-
féieren an doduerch d’Objektiver vum Millé-
naire fir d’Entwécklung, dat heescht bis
2015 d’Aarmut an der Welt ém d’Halschent
erofzesetzen, ze erreechen.

Dés Initiativ kascht ém déi 50 Milliarden
Dollar. Well den FMI awer seng Annullatioun
vun de Créancen iwwer eege Méttel finan-
zéiert a Létzebuerg net Member vun dem
afrikaneschen  Entwécklungsfong ass,
limitéiert d’Létzebuerger Participatioun sech
op d’Annullatioun vun de Créancé vun dem
Internationalen Entwécklungsfong.

Well déi international Instanzen hir Héllefe
gréisstendeels iwwert de Fonds de rou-
lement vun dem Remboursement vun de
Créancen, dat heescht iwwer Annuitéiten,
déi zréckbezuelt ginn, finanzéieren,
brauche se déi fir nei Préten deenen aarme
Lanner ze accordéieren. Duerch déi Annul-
latioun vun de Créancé geéif kee Rembour-
sement geschéien, an domadder hatten déi
international Instanzen also keng Méttelen,
fir nei Préten ze accordéieren, sou datt
d’Entwécklungshéllef domadder net kéint
weidergefouert ginn. Duerfir huet déi Inter-
national Entwécklungsassociatioun och e
Finanzéierungsplang missen opstellen, fir
d’Refinanzéierungsméttele vun dem Fong fir
déi nachst Joren ze garantéieren. Deen
Entwécklungs- oder dee Refinanzéierungs-
plang, deen erstreckt sech bis d’Joer 2043.
D’Participatioun vu Létzebuerg un deem
Plang beleeft sech op ongeféier 30 Mil-
liounen Euro, Participatioun, déi iwwert dése
Projet autoriséiert soll ginn.

Wat eis Bedeelegung un der siwenter
Rekonstitutioun vum Kapital vum Interna-
tionalen Agrarentwécklungsfong ubelaangt,
esou gétt déi mat 650.000 Euro festgehalen.
Weéinst den Donen an de béllege Préten, déi
de Fong fir seng Programmer accordéiert,
mussen d’Engagementer vun de Member-
state vun deem Fong regelméisseg aktua-
liséiert ginn. Dése Projet autoriséiert d'Re-
gierung, sech un dar siwenter Rekonsti-
tutioun vum Kapital vun désem Fong ze
participéieren. De Statsrot huet e favora-
belen Avis zum Projet ofginn. D’Kommis-
sioun huet méi Rapport unanime an hirer
Sitzung vum 7. Dezember ugeholl a schléit
der Chamber vir, de Projet, esou wéi en hei
virlait, ze sttmmen, an ech bréngen och
domat den Accord vun eiser Fraktioun.

M. le Président .- Ech gesinn, dass
d’Fraktiounen alleguerten an och d’'Regie-
rung mat den Ausféierunge vum...

(Interruption)
Ah, den Har Goerens huet nach d’'Wuert.
Discussion générale

M. Charles Goerens (DP).- Har Pre-
sident, Dir Dammen an Dir Haren, bei
désem Projet muss ee sech Méi gi fir Argu-
menter ze fannen, fir derfir ze stémmen. Ech
soen dat, obschonn dat elo ganz brutal bei
engem Projet kléngt, deen a premiéere vue
schéngt konsensfaeg ze sinn, well wien ass
scho géint d’Annullatioun vun der Dette vun
deenen Aermste vun deenen Aarmen?!

Ech soen och direkt, datt mir zwar zou-
sttmmen, ma ech mellen awer e puer ganz
zolidd Reserven un, an ech ginn ee Grond,
deen eis am Fong dozou beweegt, fir
désem Projet eis ZoustEmmung ze ginn.

Ech fanken emol u mat de Reserven. Hei
geet et am Fong drém, fir ronn 50 Milliarden
Dollar deenen &ermste L&nner nozeloossen.
Déi Schold, déi do entstanen ass an déi net
konnt zréckbezuelt ginn, déi wier wahr-
scheinlech och zum gréissten Deel ni méi
zréckbezuelt ginn, esou datt et am Fong e
fiktive Soulagement ass vun deene sou
genannte Pays les moins avanceés.

Zweetens, dee Problem hei ass och e bésse
Famill mat der Kris am Irak. Et muss ee
wéssen, dass de President vun der Welt-
bank momentan den Har Wolfowitz ass, dee
fréier zu Washington am Pentagon zu den
Hardliner gehéiert huet, an dee sech och
ganz staark gemaach huet, fir dem Irak
d’Scholden nozeloossen.

Et kann ee sech also net virstellen, datt
deen eng Politik hatt kénne maachen, wou
némme just den lrak seng Dette annulléiert
kritt h&att an net déi Aermst vun deenen Aar-
men, well den Irak huet Eémmerhi jo awer
eng Partie Ressources naturelles, déi e
missten habilitéieren, progressiv kénne sain
eegene Wuelstand, seng eege Subsistance
ze finanzéieren.

Dréttens, déi Scholden, déi net konnten
zréckbezuelt ginn, sinn och en Echec vum
Consensus de Washington, deen am Fong
virgesinn huet, datt d’Lanner sech misste
finanziell gesond schrumpfen, wat ugaang-
en ass bei der Gesondschrumpfung vun de
Statsfinanzen, wat a sech kee répréhen-
sibelt Zil ass, m& wat awer, wann een et
isoléiert gesdit a wann et vu soss kenger
Moossnam begleet gétt, awer de Lanner
hir Problemer éischter vergréissert wéi se
verklengert.

Eng ganz Partie Lanner hunn opgrond vun
deem Scholdendrock ugefaangen, en Deel
zréckzebezuelen, an déi Suen, déi se
natierlech op d’Dette hu misse bezuelen am
Ufank, déi awer net duergaange sinn, fir
se ganz ze rembourséieren, déi hunn
natierlech gefeelt fir d’'Secteurs sociaux de
base ze développéieren: den Acces un
d’'Soins de santé de base zum Beispill,
zweetens d’Educatioun, alles Rubriken, déi
mer haut an den Objectifs du Millénaire
pour le développement fannen, déi wahr-
scheinlech och bis 2015 - wat d’'Deadline
ass fir d’Erféllung vun deeneselwechten -
net kénnen erreecht ginn. Et geet am Fong
do, wéi de Rapporteur et gesot huet, ém
d’Reduktioun vun der Aarmut ém d’Hal-
schent.

Dat Véiert: E Land wéi Létzebuerg ass net
mat responsabel fir dee Problem. Mir
mussen eis awer un der Refinanzéierung
vun der Weltbank hire Préten, déi se net
konnt rembourséieren, mat bedeelegen.

Dat ass a sech ongerecht, well déi, déi am
Fong eng richteg Entwécklungspolitik
gemaach hunn, déi op Doné baséiert war
an net op Préten, déi mussen also mat elo
d’Fraisé bezuele vun deenen, déi respon-
sabel si fir den Echec. Op déi Manéier steet
d’'Létzebuerger Entwécklungshéllef am
Fong irréprochabel do.

Elo gétt et een eenzege Grond, deen eis
dozou beweegt, fir eis Zoustémmung zu
désem Projet ze ginn. Dat ass deen, datt déi
L&nner, déi vun deem Allegement, vun déar
Annullatioun vun dar Dette hei betraff sinn,
datt deenen hir Bevolkerung ni an der Lag
war, jee ee Su vum Gros vun deene Préten,
déi gemaach goufen, fir hir eegen Ent-
wecklung erémzegesinn. Ganz villes ass an
donkele Kanal verschwonnen a ganz vill
Gelder sinn duerch korrupt Regimer
déviéiert ginn.

Duerfir mengen ech, an esou enger Phas
ass et méi richteg, et hélt ee Précautiounen
an et sécuriséiert een d’Programmer an
d’Projets de développement, wéi datt een
einfach ouni Précautioun d’Geld iwwer eng
sou genannten Aide budétaire deene Lan-
ner zur Verflgung stellt.

A wa mer also eis Zoustémmung ginn, dann
ass et, well mer net wéllen nokucken, datt
viru Leit, déi ni eppes haten dovun, déi ni e
Su gesinn hu vun deene Gelder, datt déi elo
och nach misste fir déi nadchst 20 oder 30
Joer déi Prété rembourséieren.

Une voix.- Tres bien.

M. Charles Goerens (DP).- An dat
Lescht, wat ech wéll soen, dat hankt mat
der Problematik Cap-Vert zesummen. De
Cap-Vert huet eng speziell Situatioun. De
Cap-Vert ass eent vun deene ganz wéinege
Lanner, déi nach bis viru kuerzem zu de
Pays les moins avancés gezielt hunn, an déi
hir Scholden zu engem Deel €émmerhin
zréckbezuelt hunn. Déi profitéieren hei-
vunner net.

Et qui plus est...

M. le Président .- Har Goerens, déerf
ech lech soen, dass Dir elo Ar Zait ém dat
Duebelt iwwerschratt hutt?

M. Charles Goerens (DP).- Har Pre-
sident, gutt, wann Dir insistéiert, ech kann
och direkt ophalen, soss maachen ech nach
mai Saz faerdeg.

Ech wollt némme just soen, et ass onge-
recht vis-a-vis vun engem Land wéi dem
Cap-Vert, wat enorm Efforté gemaach huet,
net némme fir seng Scholden zréckzebe-
zuelen, mé fir och nach seng Situatioun ze
verbesseren.

Do geet ee Bailleur de fonds nom anere fort,
an ech fannen, datt mir als Létzebuerger do
eng Responsabilitéit hunn an dem Cap-Vert
sollen héllefen, datt en net vun der interna-
tionaler Communautéit, vun de multilate-
ralen Agencen an och vun deenen eenzelne

Bailleurs de fonds abandonnéiert gétt. Dat
wier net gerecht, dat wier e ganz trauregen
Nieweneffekt vun déser Démarche.

Ech soen lech Merci.
Plusieurs voix.- Tres bien!

M. le Président- Merci, Har
Goerens. Wa soss naischt méi baizeflécken
ass, da kénne mer zur Ofstémmung vun
désem Projet de loi kommen.

Vote sur I’ensemble du projet de loi et
dispense du second vote constitutionnel

De Projet de loi 5610 ass eestémmeg
ugeholl mat 60 Jo-Stémmen.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank,
Marie-Theérese Gantenbein-Koullen, MM.
Marcel Glesener, Norbert Haupert, Mme
Francoise Hetto-Gaasch, MM. Ali Kaes,
Francois Maroldt, Paul-Henri Meyers,
Laurent Mosar, Marcel Oberweis, Patrick
Santer, Marcel Sauber, Jean-Paul Schaaf,
Marco Schank, Marc Spautz, Mme Martine
Stein-Mergen (par M. Marcel Oberweis),
MM. Fred Sunnen (par M. Marc Spautz),
Lucien Thiel, Lucien Weiler et Michel Wolter;

MM. Marc Angel, Alex Bodry (par Mme
Claudia Dall’Agnol), John Castegnaro, Mme
Claudia Dall’Agnol, M. Fernand Diederich,
Mme Lydie Err, MM. Ben Fayot, Jean-Pierre
Klein (par M. Ben Fayot), Mme Lydia
Mutsch, MM. Roger Negri, Jos Scheuer,
Romain Schneider, Roland Schreiner et
Mme Vera Spautz;

M. Xavier Bettel, Mme Anne Brasseur, M.
Emile Calmes, Mme Colette Flesch (par M.
Xavier Bettel), MM. Charles Goerens, Henri
Grethen, Paul Helminger (par Mme Anne
Brasseur), Alexandre Krieps (par M. Claude
Meisch), Claude Meisch et Carlo Wagner;

MM. Claude Adam, Frangois Bausch (par
M. Félix Braz), Félix Braz, Camille Gira, Jean
Huss (par M. Camille Gira), Henri Kox et
Mme Viviane Loschetter (par M. Henri Kox);

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen;

M. Aly Jaerling.

Gétt d’'Chamber d’Dispens vum zweete Vote
constitutionnel?

(Assentiment)
Et ass also esou décidéiert.

Mir kommen elo zum leschte Punkt vun
eisem Ordre du jour vun haut. Dat ass de
Projet de loi 5626. Rapporteur ass den
honorabelen Har Marc Spautz.

4. 5626 - Projet de loi portant
rectification du Code du tra-
vail

Rapport de la Commission du Travail et
de ’Emploi

M. Marc Spautz (CSV), rapporteur.-
Har President, Iéif Kolleeginnen a Kollee-
gen, dee Projet, deen elo virlait, ass am
Fong eng Rectificatioun vum Code du tra-
vail. Dir kénnt lech nach erénneren, mir hu
viru véier Méint de Code du travail ge-
stémmt a mir hate gesot, dass et méiglech
wier, dass eis eng oder aner Erreur maté-
rielle do mat duerchgaange wier.

Hei wieren elo dréai Artikelen, déi mer géifen
anneren. D’'Regierung huet de 26. Oktober
de Projet déposéiert. De 14. November ass
den Avis komm vum Conseil d’Etat, an de 5.
Dezember huet d’Kommissioun mech zum
Rapporteur bestémmt. Mir hunn och dono
direkt den Avis vum Conseil d’Etat ana-
lyséiert. Do ass et awer och esou, dass
de Conseil d’Etat nach eng Kéier drun
erénnert, dass just eng Rectificatioun géif
gemaach ginn an net méi.

Ech weess och, dass elo verschidde Be-
ruffschamberen nach schreiwe vun Amélio-
ratiounen, ma dat ass net de Sénn, well dee
Projet hei soll wierklech just eng Rectifi-
catioun sinn, well eis do e Feeler énnerlaf
war, wou mer zwee Numéroé matenee
verwiesselt haten, dat ass riichtgebéit ginn:
Eng Kéier hu mer eis op d’Gesetz vun 1972
beruff amplaz vun 2004. Dat beweist awer,
weéi wichteg et war, e Code du travail ze
kréien, well dat soss duerch verschidde
Gesetzer verstoppt ass. Ech mengen, méi
ass net dozou ze soen.

Ech wollt och soen, ech ginn och gléich-
zaiteg am Numm vun der CSV-Fraktioun
d’Zoustémmung.

Ech soen lech Merci.

Plusieurs voix.- Trés bien!



